
Azərbaycan Respublikası adından
Qərar

Bakı Apellyasiya Məhkəməsinin
Cinayət Kollegiyası

Bakı şəhəri 1(3-6)-1147/2026 03.08.2026-cı il

Hakimlər Hüseynov Elməddin Mirpaşa oğlunun sədrliyi və məruzəsi ilə, İbrahimli 
İbrahim Adil oğlu və İbrahimov Anar Firdovsi oğlundan ibarət tərkibdə, məhkəmə iclasının 
katibi Zeynalov Samir Elxan oğlu, dövlət ittihamçısı - Azərbaycan Respublikası Baş 
Prokurorluğunun Dövlət ittihamının müdafiəsi üzrə İdarəsinin Apellyasiya instansiyası 
məhkəmələrində dövlət ittihamının müdafiəsi üzrə şöbəsinin prokuroru Həsənova Təhminə 
Hüseyn qızı, zərər çəkmiş şəxs Xanbalayeva Leyla Əlibala qızı, təqsirləndirilən şəxs Əliyeva 
Pikə Eyyub qızı və onun müdafiəçisi – “Femida” Vəkil Bürosunun vəkili Əhmədov Ayazbəy 
Qabiliyyət oğlunun iştirakları ilə,          

 
Əliyeva Pikə Eyyub qızının Azərbaycan Respublikası Cinayət Məcəlləsinin 178.2.4-cü 

maddəsi ilə təqsirləndirilməsinə dair cinayət işi üzrə Bakı Şəhəri Yasamal Rayon 
Məhkəməsinin 25 iyun 2026-cı il tarixli, 1(5-104)-19/2026 nömrəli hökmündən 
təqsirləndirilən şəxsin müdafiəçisi Ayazbəy Əhmədov tərəfindən verilmiş apellyasiya 
şikayətinə Bakı Apellyasiya Məhkəməsinin inzibati binasında, açıq məhkəmə və ilkin baxış 
iclasında baxaraq, məhkəmə kollegiyası    

 M Ü Ə Y Y Ə N    E T D İ:
 

Həmin cinayət işi üzrə verilmiş apellyasiya şikayəti Bakı Apellyasiya Məhkəməsinə 
aiddir.                  

Apellyasiya şikayəti verilərkən Azərbaycan Respublikası CPM-in 381-390-cı 
maddələrinin tələblərinə riayət olunmuşdur.                    

Cinayət işi üzrə icraata xitam verilməsi və ya onun dayandırılması üçün əsas yoxdur.          
Cinayət işi üzrə birinci instansiya məhkəməsindəki icraat zamanı Azərbaycan 

Respublikası CPM-in tələblərinin kobud surətdə pozulmasına yol verilməmişdir.
Hazırki məhkəmə iclasında müdafiəçi yazılı qaydada verdiyi vəsatətində göstərmişdir 

ki, Hüquqlarını müdafiə etdiyim təqsirləndirilən şəxs Əliyeva Pikə Eyyub qızı zərərçəkmiş 
şəxs Xanbalayeva Leyla Əlibala qızına dəymiş maddi ziyanı tam həcmdə ödəmiş, tərəflər 
arasında barışıq əldə olunmuşdur. Bu hal zərərçəkmiş şəxsin notariat qaydasında təsdiq 
edilmiş ərizəsi ilə təsdiq edilir və həmin ərizə elektron məhkəmə kabinetinə yerləşdirilmişdir. 
Bundan əlavə, “Konstitusiya və Suverenlik İli” münasibətilə amnistiya elan edilməsi 
haqqında 19 dekabr 2025-ci il tarixli Qərarının müddəaları nəzərə alınmaqla, həmin 

amnistiya aktının Əliyeva Pikə Eyyub qızına tətbiq edilməsi üçün hüquqi əsaslar mövcuddur. 
Məhkəmə amnistiya aktının tətbiqini mümkün hesab etmədiyi təqdirdə isə, təqsirləndirilən 
şəxsin şəxsiyyəti, vurulmuş maddi ziyanın tam ödənilməsi, zərərçəkmiş şəxslə barışıq əldə 
olunması və iş üzrə digər yüngülləşdirici halları nəzərə alaraq, ona cəmiyyətdən təcrid 
edilmə ilə bağlı olmayan yüngül cəzanın təyin edilməsi mümkündür. Hazırkı mərhələdə, yəni 
ilkin baxış iclasında həll edilməli olan prosessual məsələlər çərçivəsində, təqsirləndirilən 
şəxs Əliyeva Pikə Eyyub qızı barəsində seçilmiş həbs qətimkan tədbirinin ev dustaqlığı 
qətimkan tədbiri ilə əvəz edilməsi barədə qərar qəbul edilməsini məhkəmədən xahiş edirik.

Məhkəmə iclasında təqsirləndirilən şəxs və onun müdafiəçisi “həbs” qətimkan 
tədbirinin “ev dustaqlığı”qətimkan tədbiri ilə əvəz olunmasına dair verilmiş vəsatətin təmin 
olunmasını xahiş etmişdirlər.

Məhkəmə iclasında zərər çəkmiş şəxs vəsatətin təmin edilməsinə etiraz etmədiyini 
bildirmiş, dövlət ittihamçısı isə vəsatətin təmin edilməməsini xahiş etmişdir. 

Məhkəmə kollegiyası təqsirləndirilən şəxsin müdafiəçisinin verdiyi vəsatətə 
münasibətdə təqsirləndirilən şəxsin şəxsiyyətini səciyyələndirən halları, həmçinin iş üzrə 
həbs qətimkan tədbirinin ev dustaqlığı qətimkan tədbiri ilə əvəz edilməsi üçün əsasların 
olmamasını nəzərə alıb hesab edir ki, təqsirləndirilən şəxsin verdiyi vəsatət təmin 
edilməməli, onun barəsində seçilmiş həbs qətimkan tədbiri dəyişdirilmədən saxlanılmalıdır.

Məhkəmə kollegiyası hesab edir ki, birinci instansiya məhkəməsində kifayət qədər 
araşdırma aparıldığına və hazırda hər hansı yeni sübutun tədqiq edilməsinə zərurət 
olmadığına görə apellyasiya şikayətinə dair məhkəmə baxışı iclası məhkəmə istintaqı 
aparılmadan və əlavə sübutlar tələb edilmədən keçirilməlidir.           

Məhkəmə kollegiyası şərh olunanlara əsaslanaraq, Azərbaycan Respublikası CPM-in 
391.1, 391.2, 391.3.4 və 392-ci məddələrini rəhbər tutaraq,  

 
Q Ə R A R A   A L D I:

 
Təqsirləndirilən şəxs Əliyeva Pikə Eyyub qızının müdafiəçisi Əhmədov Ayazbəy 

Qabiliyyət oğlunun verdiyi vəsatət təmin edilməsin.
Əliyeva Pikə Eyyub qızının Azərbaycan Respublikası Cinayət Məcəlləsinin 178.2.4-cü 

maddəsi ilə təqsirləndirilməsinə dair cinayət işi üzrə Bakı Şəhəri Yasamal Rayon 
Məhkəməsinin 25 iyun 2026-cı il tarixli, 1(5-104)-19/2026 nömrəli hökmündən 
təqsirləndirilən şəxsin müdafiəçisi Əhmədov Ayazbəy Qabiliyyət oğlunun verdiyi apellyasiya 
şikayəti üzrə məhkəmə baxışı iclası məhkəmə istintaqı aparılmadan və əlavə sübutlar tələb 
edilmədən 07.08.2026-cı il tarixə saat 10:40-a Bakı Apellyasiya Məhkəməsinin inzibati 
binasına təyin edilsin.   

Təqsirləndirilən şəxs Əliyeva Pikə Eyyub qızı barəsində seçilmiş həbs qətimkan tədbiri 
dəyişdirilmədən saxlanılsın.            

Cinayət prosesi tərəfləri məhkəmə baxışı iclasına çağırılsınlar.   
Qərardan kassasiya şikayəti və ya kassasiya protesti verilə bilməz.


